
O’ZBEKISTONDA DEMOGRAFIK MUAMMOLARNING O RGANILISHI
H3YYEHHE OJEMOTI'PAPHYECKHX ITPOBAEM Y3BEKHCTAHA

Rahimjon Yusupov ™
PE3IOME

B craTrbe 060CHOBBIBaeTCs aKTyaAbBHOCTb NJAaHHOU TeMbI, (POPMYAHUPYIOTCH
IHEAH, 3a1a49HU I/ICTOpI/I‘IeCKOfI ,C[eMOI‘paCbI/II/I. PaGora II0CBsdIIleHAa U3YYIEHUIO
ncropuorpacgpuu mmpobaeM HCTOpUUECKO meMmorpaduu B Y36ekucrane. A
TaK>Ke, Ha OCHOBE LIMPOKOI'0 Kpyra AWTEPATypbl U HCTOYHHUKOB
paccMaTpuBalOTCd IIPOOAEMBI Pa3BUTHA AeMOTrpadHUIeCKHUX IIPOIIECCOB.
B crarbe wnccaemoBaHbl TEOPETHYECKHE H METOMOAOTHYECKHE OCHOBBI
U3y4YeHUsd AeMOoTrpaHUueCcKUX IIPOIIECCOB BTOPOH MOAOBHHBI XX. — HA4YaA0
XXI. BeKOB. ABTOpP KpPaTKO HAAIOCTPUPYET IIPOLECC AeMOrpadruiecKoro
Pa3BUTHUSA C TOYKH 3peHUS HcTopHorpaduydeckoro obzopa. IlokasviBaetr

HCTOYHUKH (POPMUPOBAHHSA COIIMAABHO — JAeMorpauYecKux TI'pyIII
HacCeAeHUS W aHaAU3UPyeT UCTOPHUYECKHE ITPOO0AEMBI AeMorpaduyecKHUX
IIPOLIECCOB.

B 3akAO4YE€HHHU O0O0OIIAIOTCS IIOAYYEHHBIE Pe3yAbTATbl U (POPMHUPYIOTCH
PEKOMEeHIAIINH UCTOpHOrpadUIecKkoro od3opa II0 COBEPIIEHCTBOBAHUIO
CHUCTEMBI METONOB  M3y4Ye€HHd  JeMorpauyecKuX  IIPOIIECCOB B
Y3bekucrane. B ieaoM B nccaenoBaHUM OCBEIIEHBI BOIIPOCHI O IIPEAMETE
U 3a/adax HCTOpPUYECKOU nemorpadHy KakK OTIAEABHOM HayKH B CHUCTEME
HUCTOPUYECKUX 3HAaHUHU.

KaroueBBIe CAOBA: Y30EKHUCTaH, HACEACHUE, HCTOPHIO, AeMOTrpadUIio

OZBEKISTAN'DA NUFUS SORUNLARI ARASTIRMASI
Ozet

Makalede konunun amaclari, hedefleri ve tarihsel demografi
tanimlanmaktadir. Ozbekistan'da tarihcilik, tarihsel demografi sorunlar
yeniden arastirilmaktadir. Ayn1 zamanda, demografik sorunlar ve onlarin
kaynaklar1 derin bir arastirma surecinden gecirilmektedir. Makalede XX.

yuzyillin ikinci yarisi ve XXI. ylzyilin basinda Ozbekistan’in demografik
slUreclerinin arastirilmasinin kuramsal ve yontemsel esaslari tahlil

edilmektedir. Yazar, tarih yazimi yorumunda, demografik gelisimin
kisaca tarih yazimini aciklamaktadir. Sosyal kaynaklarin, demografik
gruplarin, stireclerin ve tarihsel sorunlarin incelendigi bir calismadir.

Sonuc¢ olarak calismada, Ozbekistan demografik stireclerinin ve
arastirma yontemlerinin incelenmesi sonucu elde edilen tarih
yorumunun bulgular: ve 6nerileri 6zetlenmektedir. Genel olarak, calisma,
tarihsel bilgi sisteminde ayr1 bir bilim olarak tarihsel demografi konulu ve
amach calismalar hakkinda cesitli sorular1 vurgulamaktadir.

Anahtar Kelimeler: Ozbekistan, Niifus, Tarih, Demografik

RESEARCHING THE DEMOGRAPHIC PROBLEMS OF UZBEKISTAN
Abstract

The article explains the relevance of the topic, defines goals, objectives of
historical demography. The work paper is devoted studying the problems
of historiography of historical demography in Uzbekistan. And also, on a
wide range of literature and sources are studied the problems of
demographic processes. In the work researched the theoretical and
methodological foundations of the studying demographic processes of the
second half of the XX. -th and beginning of the XXI. - th century. The
author briefly illustrates the demographic development in terms of
historiography review, shows the sources of social - demographic groups
and analyzes the historical problems of demographic processes.

In conclusion, are summarized the obtained results and formed
recommendations of historiography review about improving the methods
of studying of demographic processes in Uzbekistan. In general, the
article answers common questions about the subject and the problems of
historical demography as a separate science in the system of historical
knowledge.

Key Words: Uzbekistan, Population, History, Demography

Giris

O’zbekiston davlat mustaqilligini qo’lga kiritgach, tarix fanimizda uzoq yillar davomida
buzib talgin etilgan yoki yashirib kelingan demografik dalillarni, haggoniylik va tarixiylik
tamoyillari asosida tadgiq gilishga imkoniyat yaratildi. Vatanimiz tarixshunosligini
rivojlantirishda zarurligi namoyon bo’layotgan tarixiy demografiyani o’rganishda erishilgan
jiddiy va ijobiy o’zgarishlar, hamda dastlabki yutuqlar buning yaqqol dalilidir[1]. Aholining
soni, tarkibi va tabiiy o’sishi kabi demografik jarayonlarni, tarixiylik printsiplaridan kelib
chiqib, retrospektiv usulda yoritishga kirishildi. Demografik tadgigot usullaridan foydalanib
yozilgan, tarixiy demografiya sohasini yorituvchi doktorlik va nomzodlik dissertatsiyalari
himoya gilindi[2]. Bu esa igtisodiy, siyosiy, milliy-ma naviy, ijtimoiy sohalarda yuz bergan
murakkab o’zgarishlarni demografik tarixning prizmasi orqali kuzatishga, o’tmishdagi
hagigatni ilmiy tafakkur gilishga yordam bermoqgda.

O’zbekiston tarixiy demografiyasini yoritishda aholini nafagat hudud tushunchasiga
bog’lab, balki xalq yoki millat bo’lib shakllangan odamlar majmuining ma’lum bir vaqt
chegarasida turli xil demografik jarayonlardagi ishtirokini tarix nuqgtai-nazaridan kuzatish
dolzarb vazifaga aylandi. Bugun o’zbek xalqi deganda O’zbekistonda va jahonning boshqa
mamlakatlari, mintagalarida yashovchi barcha o’zbeklarni tushunmoq kerakligi bejiz emas.
Hozirgi zamonda O’zbekiston aholisi deganda esa, faqat respublikamizda yashovchi aholini
tushunmoq kerak. Chunki ular orasida o’zbeklardan tashqari turli millat va xalglar, fugaroligi
bo’lmagan yoki muhojirlar, chet el fugarolari va shu kabilar ham bo’lishi mumkin. Davlatimiz
bosh qomusida ta'kidlaganidek, «O’zbekiston xalqini, millatidan qat'iy nazar, O’zbekiston
Respublikasining fugarolari tashkil etadi»[3]. Demak O’zbekistonda ham, demografiya fani
rivojlanishi tarixini va tarixiy demografiyani bilish muhim ahamiyat kasb etadi. Zero
aholishunoslik sohasi bilimlarining to’planishi, asosan davlatchilikning taraqqiyotiga
chambarchas bog’liqdir. Chunki aholishunoslik sohasida bilimlar gadimdan mavjud bo’lgan.

Vatanimizda fan, madaniyat va davlatchilik rivojlanishi juda gadimiy va boy tarixga
ega. Aholi haqida gadimiy qo’lyozmalar, arxeologik yodgorliklar yoki gator ilmiy manbalar
guvohlik beradi. Vatanimiz tarixi ilk marotaba, milloddan avvalgi 1 ming yillikning birinchi
yarimiga oid yozma manbalarda qisman yoritilgan. O’rta Osiyo tarixiga tegishli “Avesto”
yozma manbalari, dunyo tarixida birinchi bo’lib yurtimizdagi elatlarning ijtimoiy-iqtisodiy va
siyosiy tizimi to’g’risidagi ma'lumotlarni 0’z ichida saqlab qolgan.

O’rta asrlar davrida aholi soni, tarkibini va tuzilishini doimiy kuzatadigan tashkilotlar
tuzilmagan bo’lsa ham Turkiston xalqlari haqida tasavvur bera oladigan ma'lumotlarni topa
olish mumkin. Masalan, o’ziga xos aholishunoslikni joriy gilganlar orasida Amir Temur ham
bor. Sohibgiron XIV. — XV. asrlarda buyuk davlatga asos solib, 0’zining “Tuzuklar’ida aholi
muammolariga qaratilgan qonunlarini yaratgan edi. “Tuzuklar’da Amir Temur o’zining
davlatni boshqarishdagi, jumladan aholi nufuzini saglash siyosatini, ko’p yillik tajribalarini
kelgusi ajdodlariga etkazish magsadida umumlashtiradi. Bular orasida zabt etilgan
mamlakatlarda asirlikka olinganlar bilan mulogat qilish qoidalari alohida o’rin egallaydi[4].

Afsuski, yugorida gayd etilganidek tariximizning turli bosqichlarida, O’rta Osiyo
xalqlari haqida to’liq tasavvur bera oladigan demografik tarix ma’'lumotlari to’liq holda
jamlanmagan. Shu sababli tarixchi olimlar tomonidan kelgusida bajarishi zarur bo’lgan
dolzarb vazifalardan biri, bu demografik tarixni yoritishga xizmat qiladigan yangi
manbalardan, o’tmish demografik jarayonlarini ko’rsatadigan ma'lumotlarni izlab topishdan
iborat.

Zamonaviy sharoitda, O’zbekistonda tarix fani rivojlanishida, demografik
ma’lumotlardan foydalanishga ehtiyoj kattadir. Bu sohadagi ehtiyojning yuzaga kelishiga
sabab, mustabid Sovet davlatining hukmronligi yillarida demografiyani haqqoniy o’rganishga,
mamlakatimiz aholisi soni va tarkibiga ta'sir gilgan va turli xil ijtimoiy-iqtisodiy, siyosiy va
ekologik  muammolarni  o'rganishga imkon  berilmadi.  Hattoki  mustagillikka

erishganimizgacha, bu sohada respublikamiz oliy o’quv yurtlarida mutaxassislar tayyorlash
yo’lga qo’yilmadi.

Aholishunoslik muammolarini yorituvchi adabiyotlar tahliliga ko’ra, sovet davlati
hukmronligi yillarida demografik tarixni o’rganishga bag’ishlangan ilmiy tadqiqotlar deyarli
olib borilmadi. Chunki, sovet jamiyatida demografik jarayonlarni ilmiy tadgigot ob ekti
sifatida o’rganish kommunistik mafkura tomonidan cheklab qo’yilgan edi. Boshqacha qilib
aytganda, aholishunoslikka oid izlanishlar jamiyatning ijtimoiy-siyosiy va iqtisodiy
tuzilishiga (aholini sinflarga ajratib, fagat kasb turiga garab yoki aholi tarkibining yoshi va
jinsiy tuzilishiga) mos holda olib borildi[5]. Demografik mavzuni o’rganish bilan bog’liq
tadgiqot izlanishlarining bajarilishi XX. asrning 20-yillari bilan chegaralangan holda qgolib
ketgan edi[6].

Shunday bo’lsada, aholi tarixini o’rganish butunlay to’xtab qolmadi. Tarixchilar
tomonidan demografik rivojlanish muammolarini ilmiy o’rganish, 1970-yillar o’rtalari va
1980-yillar oxiridan boshlandi. R.X.Aminovaning asarlarida jamiyatning ishlab chigarish va
ijtimoiy hayotida ayollar ishtiroki masalalari tadqig qilindi[7]. Olima muammoni
o’rganishning XX. asrning ikkinchi choragi davri bilan ko’proq chegaralangan bo’lsada,
uning tadqiqot ishlarida O’zbekistonda ayollarning ijtimoiy ahvoli haqida boy faktik
materiallar keltiriladi. Xususan, onalikni, bolalikni muhofaza qilish, bolalar o’limi bilan
bog’liq holatlarga bag’ishlangan tahlillari o’sha davr demografik siyosatini yoritishga xizmat
giladi.

Albatta, aholi tuzilishida ayollar faolligini bu asarlar e’lon gilinishigacha umuman
o’rganilmagan, deyish mumkin emas. Birog R.X.Aminovaning izlanishlarida ayollarning
jamiyatda tutgan muhim roli, tarixiy demografiya nuqtai nazariga yaqin holda, tarixiylikka
x0s omillar asosida ochib berildi. Aynan shu paytdan boshlab, O’zbekiston tarixshunosligida
tarix, iqtisod va demografiya fanlari vakillarining o’zaro ilmiy hamkorligi shakllana
boshlagan edi. 1973 yilda S. Mullajonova, H.Tursunov, Q.Fozilxo’jaev hammualliflikda e'lon
qildirgan « Kpaii npeodpaxennsiii OktsiOpem» (Oktyabr o’zgartirgan o’lka) nomli asarda,
tarixiy-iqtisodiy va demografik ko’rsatkichlar ilk bor keltiriladi. Birog, ushbu tadgigotlarga
yillar o’tib baho berar ekanmiz, alohida ta'kidlash joizkim, mustabid tuzum sharoitida
demografik muammolarni o’rganishning tarix fanida o’rni yo’q edi.

Sovet jamiyatida demografik jarayonlarni ilmiy tadgiqot ob'ekti sifatida o’rganish
cheklab qo’yildi. Demografiya o’sha davrda butun mamlakat aholisini shunchaki hisobga
olish bilan chegaralangan ediki, bu mazkur ilmiy tadgiqot sohasining rivojlanishiga ta’sir
etmay golmadi. Ammo, asta-sekinlik bilan tarixiy-demografik yondashuv, ijtimoiy-igtisodiy
muammolarning echimini topishda qo’llaniladigan bo’ldi. Bu davrda, O’zbekiston aholisi 0’z
ijtimoiy tarkibiga ko’ra, davlat tomonidan boshgariladigan va unga to’liq gqaram bo’lgan
sinflar - ishchilar, jamoa xo’jaliklariga birlashtirilgan dehqon (kolxozchi)lar va ziyoliy-
intelligentsiya strata(qatlam)laridan iborat bo’lishiga harakat qilindi[8]. Shu sababdan tan
olishimiz joizkim, yuqorida sarlavhalari keltirilgan asarlarning nomlanishi, 0’z zamonasi

zayliga mos holda, mafkuraviy tayziq ta'sirida belgilangan bo’lsa-da, baribir shu
tadqiqotlarning yaratilganligi sabab, O’zbekistonda tarix fanining tarixshunosligiga bag’ishlab
yozilgan manbada ham ilk marotaba, demografik muammolarni alohida ilmiy izlanish
sifatida bajarish zarurligi ko’rsatib o’tilgan edi[9].

Bundan keyingi yillar tarixshunosligida, demografik jarayonlarda ayollarning tutgan
o’rni haqida D.A. Alimovaning doktorlik dissertatsiyasida va «O’rta Osiyoda ayollar: tarixini
o’rganish va zamonaviy muammolari» nomli monografiyasida atroflicha ochib berildi[10].
Olima birinchilardan bo’lib sovet davrida yaratilgan ko’plab ilmiy ishlarga (xususan, 1940-
1980-yillarga bag’ishlangan tadqgiqotlarga) tanqgidiy yondoshgan edi.

Mustabid tuzum sharoitida, O’zbekiston tarixchilarining o’rni, tarixiy - demografik
jarayonlarni yoritishda sezilgan bo’lsa-da, fagatgina demografik mavzuga gizigishning paydo
bo’lishidagina namoyon bo’lgan edi. Chunki bu davrda hali aholi muammolarini ilmiy tadgiq
qilinishiga bir gancha to’siglar xalagit berardi. Mazkur muammolar echimini topish bilan
shug’ullanmoqchi bo’lgan tadqiqotchilar uchun arxivlarda saqlanayotgan joriy statistika
materiallari umuman berilmas edi. Hujjatlar davlat arxivlarida mutlago maxfiylik sharoitida
saglanar edi. Bir gator masalalarni ochiq muhokama qilish (urush yillarida halok bo’lgan
fuqarolar soni, qatag’onlarning demografik vaziyatga salbiy ta'siri oqibatlari; 0’z yurtlaridan
O’zbekistonga zo’rlab ko’chirilgan fuqarolar kontingenti, ularning «maxsus yashash»
hududlaridan ozod etilishi va boshgalar) mumkin emas edi.

Bu vyillarda faoliyat yuritgan tarixchilar 0’z tadqiqot ishlarida o’tmishdagi demografik
muammolarni o’rganishga asosan mehnat resurslarining shakllanishi, aholining ijtimoiy,
madaniy-maishiy va ta'lim strukturasi, shuningdek, aholi tarkibidagi turli ijtimoiy
guruhlarning mehnat faolligi nugtai nazaridan yondoshdilar[11]. Bu izlanishlardagi
kamchilik — bo’lib o’tgan demografik jarayonlarga mos statistika ma lumotlaridan
foydalanmaslikdir. Shunga garamay, O’zbekiston tarixshunosligida mazkur tadqiqotlarni 0’z
sohalari bo’yicha muayyan izlanish sifatida ijobiy baholash mumkin.

O’zbekiston mustaqillikka erishganidan so’ng demografik tarix muammolarini
o’rganish zamonaviy bosqichga qadam qo’ydi. Demografik rivojlanishni tarixiy omillarga
bog’liq holda o’rganishda ahamiyati muhim bo’lgan ilmiy tadqiqotlar paydo bo’ldiki, ularda
mutlago yangicha nazariy-metodologik yondashuvlar, ilmiy tafakkurning zamonaviy
tamoyillari ko’zga tashlanadi. Bunday ishlar gatorida «O’zbekistonning yangi tarixi»,
«O’zbekistan davlatchiligi tarixidan lavhalar» singari mualliflar jamoasi tomonidan
tayyorlangan yirik tadqiqotlarni, D.A.Alimova va A.A.Golovanovning «O’zbekiston
mustabid sovet tuzumi davrida: siyosiy va mafkuraviy tazyiq oqibatlari» kitobini[12],
D.A.Alimovaning «Markaziy Osiyo tarixshunosligida gender tuzilmasi mavjudmi?» [13] kabi
maqolasini va ko’plab boshqa tadqiqotlarni keltirish mumkin.

O’zbekiston tarixiy demografiyasini o’rganishda nazariy-metodologik jihatdan muhim
tadgiqotlar hagida fikr yuritib, 1998 vyilda nashr etilgan O.Atamirzaev, V.Genshtke,

R.Murtazaevaning «Uzbekistan mnogonatsional’niy: istoriko-demografichiskiy aspekt»
(Ko’pmillatli O’zbekiston: tarixiy-demografik tomonlar) monografiyasi hagida alohida
to’xtalish lozim. Zero, e'lon qilingan ilmiy taqrizga asoslanib aytish mumkinkim,[14]
monografiya O’zbekiston tarixiy demografiyasining o’ziga xos yangi yo’nalishiga asos solib,
masalaga konkret amaliy yondashishi bilan ajralib turadi. Mazkur kitob aholishunoslik
muammolarini o’rganishda, turli fanlarning o’zaro ilmiy hamkorligiga qo’shilgan katta hissa
bo’lib ham hisoblanadi.

Xuddi shu mualliflar 2004 yilda nashr ettirgan, «MexHanMOHaIBHAS TOJIEPAHTHOCTH B
Y3bekucrane: uctopus u coBpeMeHHOCTh» (O’zbekistonda millatlararo bag’rikenglik: tarix va
hozirgi zamon) deb nomlangan navbatdagi monografiyalarida sotsiologik tadgigot hujjatlariga
tayangan holda aholishunoslik muammolarini tahlil gildilar. Anigq misollarda, xalgimizga xos
tolerantlik xususiyatlarini, millatlararo do’stlik va aholining tinch-totuv yashash printsiplarini
chuqur o’rganadilar. Bu asar O’zbekiston aholisida qadimdan shakllangan shakllangan ko’p
millatlilikning tarixiy ildizlarini yoritib berdi.

Mustaqillik yillarida turli fan olimlari o’zaro hamkorligida yaratilgan ilmiy
tadgiqotlardan yana biri «McTropuko-aemorpaduueckue odepku ypOaHU3aluu Y30eKUCTaHa»
(O’zbekistonda urbanizatsiyaning tarixiy-demografik lavhalari) kitobini alohida ko’rsatib
o’tish lozim[15]. Mazkur kitobda mualliflar jamoasi O’zbekistonda urbanizatsiya
jarayonlarini kompleks tarzda ko’rib chigadilar. Boy demografik materialga ega bu kitob,
tarixchilarning ilmiy tadqiqotlari uchun alohida ahamiyat kasb etib, O’zbekiston tarixiy
demografiyasi muammolarini o’rganishda tadgigotchilarga uslubiy yordam beradi.

Tarixiy demografiya muammolarini ilmiy tadqiq qilish bilan shug’ullanuvchi
mutaxassislar sonining ortishi, bu sohani yanada rivojlantirish uchun o’quv qo’llanmalari
hamda darsliklar yaratishni dolzarb vazifa qilib qo’ydi.

R.X. Murtazaevaning «O’zbekistonda millatlararo munosabatlar va bag’rikenglik»
nomli, magistrlar uchun tayyorlangan o’quv qo’llanmasi, tarixiy demografiyani o’rganishda
birinchi ijobiy namuna bo’ldi[16]. O’quv qo’llanmada, bag’rikenglikning tarixiy jihatlari,
uning eng gadimgi davrdan to hozirgi kunga gadar Vatanimiz hududida namoyon bo’lganligi,
yoritib berilgan. Shu bilan birga O’zbekiston hududida ko’p millatlilikning shakllanishi va
taraqqiy etishi jarayoni tarixiy-demografik misollarda ko’rsatilgan. O’zbek tilida nashr etilgan
qo’llanmada shu sohani rivojlantirishda xalgaro hamkorlik alogalarini kuchaytirishning
zarurligi ham juda o’rinli ravishda ko’rsatiladi.

Shu bilan birga, R.X. Murtazaevaning «Bag’rikenglik, ko’pmillatli O’zbekistonni
birlashtiruvchi omil sifatida» deb nomlangan monografiyasida yoritilishicha, O’zbekistonda
sovet totalitar tuzumi keltirib chigargan ogibatlar, o’tgan asrning 80- yillarida respublikaning
nafagat ijtimoiy-igtisodiy, millatlararo munosabatlariga, balkim, demografik jarayonlariga
ham salbiy ta'sir etdi[17]. Garchi O’zbekistonda shahar aholisining ko’payishi sanoat
taraqqiyotiga bog’liq bo’lsada, umuman respublikada qishloq aholisining shaharlarga ko’chib

kelishi shaharlarning «tortish kuchi» bilan emas, balki tub joy aholisi paxta yakka - hokimligi
bilan erga bog’lab qo’yilib, chetdan ishchi-mutaxassislar O’zbekiston shaharlariga ko’chirib
keltirilishi bilan ifodalanar edi. Sovetlar tuzumi siyosati va yakkapartiyaviy mafkuraning
igtisodiyotdan, ijtimoiy sohadan ustuvorligi, respublika sharoitiga mos bo’lmagan ishlab
chiqarish tarmogqlarining shakllantirilganligi, O’zbekistonda iqtisodiyot va ekologik
muvozanatning buzilishiga, ishlab chigarish kuchlarini joylashtirishdagi xatoliklar,
demografik jarayonlarning xususiyatini hisobga olmaslik, ishsizlikning kelib chigishiga sabab
bo’ldi.

R.H.Murtazaevaning tahliliga ko’ra, o’tgan asr oxirida tashqi migratsiyaning ko’lamini
quyida keltirilgan demografik ko’rsatkichlardan bilib olishimiz mumkin. 1985 — 1990 yillar
mobaynida hammasi bo’lib respublikadan 1 min. dan ortiq kishi ko’chib ketgan bo’lsa, 715
mingga yaqin kishi ko’chib kelgan. Tashqi migratsiya hajmi 300 ming kishini tashkil
gilgandi. Bu yillarda o’rtacha har yili respublikada aholi soni 50 ming kishidan ko’chib
ketuvchilar hisobiga kamaygan. XX. asrning 90-yillar boshida bu ko’rsatkich gariyb ikki
barobarga oshib, o’rtacha 70-80 ming kishiga etgan edi[17, - C. 82].

D.B. Bobojonovaning «O’zbekistonda demografik jarayonlar va ularning xususiyati»
monografiyasi 1995 yilda nashr etildi. Kitobda asosiy e'tibor 70-80-yillarda aholi soni, uning
o’sishi va migratsiyasi bilan bog’lig muammolarni o’rganishga qaratilgan. Muallif ekologiya
hamda aholi sog’lig’ini saqlash muammolarining demografik jarayonlarga bevosita ta'sirini
ochib berishga harakat gilganligi katta qiziqish uyg’otadi. Shu muallifning «O’zbekistonda
ijtimoiy — iqtisodiy munosabatlar» (1999) o’quv qo’llanmasida millatlararo munosabatlar
jarayonini o’rganishda demografik jarayonning evolyutsiyasi ko’rsatilib, bu omilning
ijtimoiy-demografik sabablari tahlil gilinadi[18].

Sovet davlatining XX. - asr so’nggi choragida yuritgan milliy siyosati va uning
oqibatlarini o’rganish ham faol olib borilmogda. X. Yunusovaning 2005 yilda nashr etilgan
«O’zbekistonda sovet davlatining milliy siyosati va uning ogqibatlari» va 2009 yilda chop
gilingan «O’zbekistonda millatlararo munosabatlar va ma'naviy jarayonlar (XX. asr 80-yillari
misolida)»nomli monografiyalarida hamda bir nechta ilmiy maqolalarida «paxta ishi»
ogibatlari, 80-yillarda Farg’ona vodiysida yuzaga kelgan ijtimoiy keskinlikning asl sabablari
o’rganiladi[19].

O’zbekistonda uzoq vaqt davomida yuz bergan demografik jarayonlarni gamrab olgan,
150 yillik tarixiy davrdagi aholishunoslik muammolarini yoritishga bag’ishlangan, O.B. Ata-
Mirzaevning « Hapogonacenenue VY30ekucTaHa: HUCTOpPHS U coBpeMeHHOCTh » (2009)
kitobining nashr etilishi, [20] mazkur muammoni o’rganishga salmoqli hissa qo’shdi. Muallif
0’z monografiyasida O’zbekiston aholisi dinamikasidagi o’zgarishlar, uning hududiy
joylashishi, omillari, takror barpo bo’lishi, jinsiy va yosh tarkibi, hozirgi zamon rivoji
muammolari hagida batafsil ma’lumotlar keltiradi. Biroq asarda, tadqqiq etilayotgan 1945-
1991 vyillarga, alohida e'tibor garatilmagan. Vaholanki, sovet davlatining demografik siyosati

mohiyatini tushunish va tarixini atroflicha yoritish uchun bu vyillar tarixiy demografiyasini
alohida o’rganish talab etiladi.

Hozirgi sharoitda, ko’p mamlakatlarda tarixiy demografiya o’z mavqeini egallagan,
tobora rivojlanib, ahamiyati oshib bormoqda. Bizda ham yaqin o’tmishimizdagi demografik
jarayonlarga o’z ta'sirini o’tkazgan tarixiy voqealarga bag’ishlab yozilgan gizigarli ilmiy
ishlar ko’paymoqda. Ular orasida ikkinchi jahon wurushi yillaridagi yo’qotishlar,
O’zbekistonga turli xalglar va millatlarning deportatsiya etilishi tarixiga bag’ishlangan
tadqiqotlarni alohida ko’rsatib o’tish mumkin. Bu masalalar SH.D. Pirimqulov,[21] V.L.
Genshtke,[22] P. Kim,[23] D.M.Inoyatovaning ilmiy tadqgiqot ishlarida[24] chuqur tahlil qilib
o’rganildi. Ularda turli manba, guvohlar xotiralaridan tortib, so’nggi yillarda ochig deb e’lon
gilingan arxiv materiallarigacha jalb gqilingan. Deportatsiya qilingan, ya'ni zo’rlik bilan
ko’chirilgan xalqlar tarixiga bag’ishlangan ishlar tarixshunosligining masalalari A.
Rahmonqulovaning ilmiy maqolasida umumiylashtiriladi[25]. Yugorida gayd etilgan ilmiy
tadgigotlarda aholi tarkibiy tuzilishida yuz bergan nomutanosibliklar, uning sonidagi keskin
o’zgarishlar, demografik jarayonlardagi katta yo’qotishlar haqida ko’plab qimmatli
ma’lumotlar keltirilgan.

Bu masalalarda yanada to’laroq aniqlikka erishish uchun turli hududlar bo’yicha shu
muammolar bilan shug’ullanuvchi olimlarning o’zaro ijodiy hamkorligini kengaytirish lozim
(O’zbekiston, Tojikiston, Turkmaniston, Qozog’iston, Qirg’iziston, Rossiya Federatsiyasi).
Chunki deportatsiya gilingan xalglar va millatlarning aniq soni hanuzgacha to’liq
aniqlanmagan va ular joylashuvining tarixiy geografiyasi haqida bir to’xtamga kelinmagan
muammolar ham mavjud bo’lib turibdi.

Shaxsan O’zbekiston Prezidenti I.A. Karimovning tashabbusi bilan mustamlakachilik
davridagi qurbonlar xotirasini abadiylashtirish Komissiyasi hamda «Shahidlar xotirasi»
jamg’armasining tashkil etilishi sovet davrida aholi sonidagi yo’qotishlarni aniglashga
yordam bermoqda. 2006 yilda «Shahidlar xotirasi» jamg’armasi raisi N. Karimov tahriri
ostida 20-50-yillardagi Stalin siyosiy qatag’oni oqibatlariga bag’ishlangan «Tarixning hasratli
sahifalari» maqolalar to’plami nashrdan chiqdi. Maqolalarda gatag’on masshtabi va xarakteri
yanada anigroq ochib beriladi[26].

O’zbekiston tarixiy demografiyasi muammolarini o’rganishda D.A. Alimova tahriri
ostida chop etilgan «Tpareaus cpeaHea3naTCKOro KHUILIAKa:  KOJJICKTHUBH3ALMA,
packynauuBaHue, ccbuika. 1929-1955 rr. Jlokymentsl u mMarepuais» hujjatlar to’plamining
ahamiyati nihoyatda katta (tuzuvchilar R.T. SHamsutdinov, B.M. Rasulov. — Toshkent, 2006)
bo’ldi. To’plamdan respublikamizning markaziy arxivi hamda joylardagi arxivlar, Rossiya
Federatsiyasi va Ukraina arxivlaridagi ilgari e lon etilmagan materiallar joy olgan[27].

Sonuc¢

Sovet davlatining XX. - asr so’nggi choragida yuritgan milliy siyosati va uning
oqibatlarini o’rganish ham faol olib borilmoqgda. X. Yunusovaning 2005 yilda nashr etilgan

«O’zbekistonda sovet davlatining milliy siyosati va uning oqibatlari» nomli monografiyasida
va bir nechta ilmiy maqolalarida «paxta ishi» oqibatlari, 80-yillarda Farg’ona vodiysida
yuzaga kelgan ijtimoiy keskinlikning asl sabablari o’rganiladi[28].

Shu kabi, tarixiy demografiyaga yaqin izlanishlar orasida SH.A. Haitovning «O’zbek
muhojirlari tarixi (1917-1991 yillar) nomli monografiyasi xorijdagi o’zbeklar tarixini
o’rganishda muhim gimmatga ega[29]. Bu asarda sovet tuzumining ta'qib va zo’ravonliklari
tufayli muhojirlikka ketgan o’zbeklar taqdiri birlamchi manbalar asosida bayon qilingan.

O’zbekistonda tarixiy demografiya masalarini o’rganishda ilmiy anjumanlar,
seminarlarning rolini ham aytib o’tish lozim. Masalan, 2010 yilda O’zbekiston Milliy
universiteti tashabbusi bilan «O’zbekistonda millatlararo munosabatlar va bag’rikenglik:
tarixiy tajriba va hozirgi zamony, 2007 yilda «O’zbekistonda urbanizatsiya jarayonlari: tarix
va hozirgi zamony», 2005 yilda «O’zbekistonda etnodemografik jarayonlar» mavzusida
xalqaro konferentsiyalar bo’lib o0’tdi[30]. Tarixiy demografik jarayonlarni o’rganishga
bag’ishlangan shu kabi qator ishlar respublikaning hududlari miqyosida o’tkazilgan ilmiy
anjumanlarda ham ko’rib chiqilmoqda[31]. Bu anjumanlarning nashr etilgan ilmiy to’plamlari
demografiya masalalarini va uning tarixini o’rganish tobora rivojlanib borayotganini
ko’rsatadi.

Shunday qilib, O’zbekiston tarixshunosligida kam o’rganilgan yo’nalishlaridan biri bu
tarixiy demografiyadir.  Respublikamizda tarixiy demografiya fanining yangi ekanligi,
mutaxassislarning etishmasligi, demografik jarayonlar tadqigining murakkabligi ham bu
sohada tadqiqot ishini bajarishning o’ta muhimligini ko’rsatadi. 1989 yildagi ma'lumotlarga
ko’ra, O’zbekiston tug’ilishi yuqori bo’lgan davlatlar guruhigi kirgan bo’lsa,[32] erishilgan
mustaqillik tufayli, XXI. asr boshida tug’ilish darajasi o’rtacha bo’lgan va demografik o’tish
davri ostonasida turgan davlatlar guruhidan joy oldi[33]. Mustaqillik sharofati bilan
O’zbekistonning demografik holati ancha yaxshi bo’lib demografik o’tish hech qanday
uzilishlarsiz, bir tekis rivojlanmogda. Bu holat, davlat tomonidan chuqur o’ylangan, ilmiy
xulosaga asoslangan demografik siyosat yuritilishi tufayli yuzaga keltirildi. Xulosa qilib
aytish mumkinki, O’zbekistonda demografik o’tishning tarixiy masalalari tahlili, aholi 0’sish
sur-atlarining pasayotganidan, oilalarda bolalar sonining kam tug’ilayotganligi evaziga kam
va o’rtacha bolalik oilalarning ko’payotganligidan, xususan demografik o’tish davri
ostonasida turganligimizdan dalolat beradi. O’zbekistonning yangi tarixini to’la yoritish
uchun uning tarixiy demografiyasini o’rganish zarur.

